
നക്ഷത്ര ചിഹ്നം ഇല്ലാത്ത ചോദ്യം നം. 5330 05-07-2024 - ൽ മറുപടിയ്ക്

പടന്നക്കാട് കാർഷിക കോളേജിലെ അധ്യാപക തസ്തികകളും കോഴ്സുകളും

ചോദ്യം ഉത്തരം

ശ്രീ ഇ ചന്ദ്രശേഖരന്‍
ശ്രീ. പി. പ്രസാദ്

(കൃഷി വകുപ്പ് മന്ത്രി)

(എ)
പടന്നക്കാട് കാർഷിക കോളേജിൽ

അനുവദിക്കപ്പെട്ട അധ്യാപക തസ്തികകൾ

എത്രയെന്നും അവ ഏതെല്ലാമെന്നും

വിശദമാക്കാമോ;

(എ) പടന്നക്കാട്‌ കാര്‍ഷിക കോളേജിൽ ആകെ 61
(ഡീന്‍, പ്രൊഫസര്‍ (റിസോഴ്സ് കേര്‍ഡിനേറ്റര്‍

ഉള്‍പ്പെടെ) അധ്യാപക തസ്തികകള്‍

അനുവദിച്ചിട്ടുണ്ട്‌. വിവരങ്ങള്‍ അനുബന്ധം -1
ആയി ചേര്‍ക്കുന്നു.

(ബി) പ്രസ്തുത തസ്തികകളിൽ സ്ഥിര അധ്യാപകർ

ഇല്ലാത്തത് ഏതെല്ലാം തസ്തികകളിലാണ്‌; അവ

ഒഴിവ് വരാൻ കാരണമെന്താണ്‌; ഒഴിവ് നികത്താൻ

നടപടി സ്വീകരിച്ചിട്ടുണ്ടോ; എങ്കിൽ ആയത്

സംബന്ധിച്ച വിശദാംശങ്ങൾ നൽകാമോ;

(ബി) പടന്നക്കാട്‌ കാര്‍ഷിക കോളേജിൽ 61 അധ്യാപക

തസ്തികകളിൽ, ഹോർട്ടികൾച്ചർ, അഗ്രി.
എക്സ‍്റ്റന്‍ഷന്‍, സോയില്‍ സയന്‍സ്‌, അഗ്രി.
എക്കണോമിക്സ്‌ എന്നീ വിഭാഗങ്ങളിലായി 5
അസിസ്റ്റന്റ്‌ പ്രൊഫസര്‍മാര്‍ ഉന്നത

പഠനത്തിനായി (പി.എച്ച്‌.ഡി.)
പഠനാവധിയിലാണ്‌. കൂടാതെ, അഗ്രി.
എക്കണോമിക്സ്‌ വിഭാഗത്തിലെ ഒരു അസിസ്റ്റന്റ്‌
പ്രൊഫസറും (വിദേശത്ത്‌ ജോലി ചെയ്യുന്നതിനായി

3 വര്‍ഷത്തെ ശൂന്യവേതനാവധി) അഗ്രോണമി

വിഭാഗത്തിലെ ഒരു അസിസ്റ്റന്റ്‌ പ്രൊഫസറും

ശൂന്യവേതനാവധിയിലാണ്‌. ഒഴിഞ്ഞു കിടക്കുന്ന 23
തസ്തികകളില്‍ കരാര്‍/ദിവസവേതന

അടിസ്ഥാനത്തില്‍ താല്‍ക്കാലികമായി

അധ്യാപകരെ നിയമിച്ചിട്ടുണ്ട്‌. ഒഴിഞ്ഞു കിടക്കുന്ന 23
തസ്തികകളുടെ വിവരങ്ങള്‍ അനുബന്ധം-II ആയി

ചേര്‍ക്കുന്നു. സര്‍വകലാശാലയില്‍ ആകെ

അനുവദിച്ച 766 അധ്യാപക തസ്തികകളില്‍ 276
തസ്തികകള്‍ ഒഴിഞ്ഞുകിടക്കുകയാണ്.
സര്‍വ്വകലാശാലയിലെ പടന്നക്കാട്‌ കാര്‍ഷിക

കോളേജ്‌ ഉള്‍പ്പെടെയുള്ള വിവിധ കേന്ദ്രങ്ങളിലെ

അധ്യാപക ക്ഷാമം കണക്കിലെടുത്ത്‌ വിവിധ

ഡിസിപ്ലിനുകളില്‍ അസിസ്റ്റന്റ്‌ പ്രൊഫസര്‍

തസ്തികയില്‍ വിജ്ഞാപനം പുറപ്പെടുവിച്ച്‌
നിയമനത്തിനുള്ള നടപടികള്‍ സ്വീകരിച്ചെങ്കിലും ടി

നടപടികള്‍ ബഹു. കേരള ഹൈക്കോടതി സ്റ്റേ

ചെയ്തിരിക്കുകയാണ്‌. സ്റ്റേ ഒഴിവാക്കി കിട്ടുന്നതിനുള്ള

നടപടികള്‍ സര്‍വകലാശാല സ്വീകരിച്ചുവരുന്നുണ്ട്‌.

(സി)
കാർഷിക കോളേജിലെ അധ്യാപക

സ്ഥലംമാറ്റത്തിന്റെ മാനദണ്ഡങ്ങൾ

എന്തെല്ലാമാണെന്ന് വ്യക്തമാക്കാമോ;

(സി) പൊതുസ്ഥലമാറ്റത്തിന്റെ മാനദണ്ഡങ്ങള്‍

നിശ്ചയിച്ചുകൊണ്ടുള്ള സര്‍വ്വകലാശാല

ഉത്തരവിന്റെ പകര്‍പ്പ്‌ അനുബന്ധം -III ആയി

ചേര്‍ക്കുന്നു.

(ഡി) മാനദണ്ഡങ്ങൾ പാലിക്കാതെ പ്രസ്തുത

സ്ഥാപനത്തിൽ നിന്നും അധ്യാപക സ്ഥലംമാറ്റം

നടത്തിയിട്ടുണ്ടോ; ഉണ്ടെങ്കിൽ ഏതെല്ലാം

തസ്തികകളിൽ നിന്നും ആരെയൊക്കെയാണ്

മാറ്റിയിരിക്കുന്നതെന്ന് വ്യക്തമാക്കാമോ;

(ഡി)
പൊതുസ്ഥലമാറ്റം പൂര്‍ണ്ണമായും മാനദണ്ഡങ്ങൾ

പാലിച്ചും സ്റ്റാറ്റ്യൂട്ടില്‍ നിഷ്ക്കര്‍ഷിച്ചിരിക്കുന്ന

വ്യവസ്ഥകള്‍ക്കും വിധേയമായാണ്

നടത്തിയിട്ടുള്ളത്.

(ഇ)

പ്രസ്തുത കോളേജിലെ സ്റ്റാഫ് പാറ്റേൺ

അംഗീകരിച്ചത് എപ്പോഴാണെന്ന് വ്യക്തമാക്കാമോ;
സ്റ്റാഫ് പാറ്റേൺ നടപ്പിലാക്കിയ സമയത്തെ

വിവിധ കോഴ്സുകൾ ഏതെല്ലാമാണെന്നും ഓരോ

കോഴ്സിലും അനുവദിക്കപ്പെട്ട വിദ്യാർത്ഥികളുടെ

എണ്ണം എത്രയെന്നും വ്യക്തമാക്കാമോ;

(ഇ) 07.12.2000 തിയ്യതിയിലെ ജി.എ/ജെ1/44813/97
നം സര്‍വകലാശാല ഉത്തരവ്‌ പ്രകാരം 33
അധ്യാപക തസ്തികകള്‍ കാര്‍ഷിക കോളേജിന്റെ

പ്രവര്‍ത്തനത്തിന്‌ ആവശ്യമായി സൃഷ്ടിച്ചിരുന്നു.
നിലവില്‍ കാര്‍ഷിക കോളേജില്‍ അനുവദിച്ചിട്ടുള്ള

61 അംഗീകൃത അധ്യാപക തസ്തികകള്‍

കാലാകാലങ്ങളായി കേരള കാര്‍ഷിക

സര്‍വകലാശാലയുടെ കീഴിലുള്ള മറ്റു കേന്ദ്രങ്ങള്‍/
സ്റ്റേഷനുകളില്‍ നിന്നും കൈമാറ്റം

ചെയ്യപ്പെട്ടവയാണ്‌. 1994-ല്‍ കോളേജ്‌
സ്ഥാപിതമായപ്പോള്‍ ബിരുദ കോഴ്സ്‌ മാത്രമാണ്‌
ഉണ്ടായിരുന്നത്‌. അന്ന്‌ ഓരോ വര്‍ഷവും

പ്രവേശനത്തിനായി അനുവദിച്ചിരുന്ന

വിദ്യാര്‍ത്ഥികളുടെ എണ്ണം 30 ആയിരുന്നു

(എഫ്) പ്രസ്തുത കോളേജിലെ നിലവിലെ കോഴ്സുകൾ,
ഓരോ വിഭാഗത്തിലും അനുവദനീയമായ

വിദ്യാര്‍ത്ഥികളുടെ എണ്ണം എന്നിവ സംബന്ധിച്ച

വിശദാംശം നൽകാമോ?

(എഫ്)
നിലവിലുളള കോഴ്സുകളും അനുവദനീയമായ

വിദ്യാര്‍ത്ഥികളുടെ എണ്ണവും അനുബന്ധം- IV
ആയി ചേര്‍ക്കുന്നു.

സെക്ഷൻ ഓഫീസർ

